
Annotatsiya. Ushbu maqolada mafkuraviy omillarning yoshlar kamolotiga ko‘rsatadigan ta’siri, ularning
dunyoqarashi, ma'naviy qadriyatlari va ijtimoiy faolligining shakllanishidagi o‘rni tahlil gilinadi. Yoshlar ongida
soglom mafkura shakllantirish, ularni turli zararli g‘oyalar ta’siridan himoya qilish, milliy o‘zlikni anglash va
fugarolik pozitsiyasini mustahkamlash mexanizmlari falsafiy va psixologik jihatdan yoritiladi. Shuningdek,
globallashuv sharoitida mafkuraviy immunitetni rivojlantirishning samarali yo‘llari haqida fikr yuritiladi.

Kalit so‘zlar: mafkura, yoshlar, kamolot, ma’naviyat, qadriyatlar, mafkuraviy immunitet, globallashuv.

DOI: https://doi.org/10.47390/SPR1342V5SI9Y2025N33

Kirish. Mafkuraviy omillar har qanday zamonda ham o‘ziga xos xususiyatlarga ega
bo‘lib, ularni joriy etish texnologiyalari amaliyotining barcha bosqichlari, holatlari va
jarayonlarida turlicha uslub va vositalarning qo‘llanilishi magsadga muvofiqdir. Ushbu
yo‘nalishda, aynigsa, ma’naviy-ma’rifiy ishlarni tashkil etishda zamonaviy texnologiyalarni
qo‘llash bugungi davr talabiga javob beradi va kutilgan natijaga osonroq olib borishi mumkin.

O‘zbekiston Respublikasi Konstitutsiyasining 29-moddasida e’tirof etilganidek, «Har
kim fikrlash, so‘z va e’tiqod erkinligi huquqiga ega. Har kim ozi istagan axborotni izlash, olish
va tarqatish huquqiga ega, amaldagi konstitutsiyaviy tuzumga qarshi qaratilgan axborot va
gonun bilan belgilangan boshqa cheklashlar bundan mustasnodir». Fugarolar bu huquqglaridan
to‘lagonli foydalana olishlari uchun ular bilan davlat o‘rtasidagi o‘zaro aloqalarni tartibga

keltirish zarurati tug'iladi. Bu vazifani bajarishning aniq mexanizmini ishlab chiqish,
mafkuraviy omillarning mazmun-mohiyati va maqsad-muddaolarini yoshlar ongiga
yetkazishning yangi, zamonaviy texnologiyalarini qo‘llash hozirgi kunning dolzarb
masalalaridan biriga aylandi [1].

Mazkur holatlardan kelib chiqgan xolda, mafkuraviy omillar targ‘ibotiga oila, mahalla,
siyosiy partiyalar, OAV va boshqa ijtimoiy institutlarning hamkorlikdagi faoliyatini tashkil etish
zarurati saqlanib qolayotganini alohida ta’kidlash zarur, albatta.

Bugungi kunga kelib, ushbu omillar ko‘plab davlat organlari va fuqarolik institutlarini
boshqarishni samarali tashkil etish maqsadida keng qo‘llanilmoqda. Hozirgi kunda nafaqat,
rivojlangan mamlakatlarning qonun chiqaruvchi, ijro etuvchi va sud hokimiyatlari, balki
bizning mamlakatimizda ham amaliyotda ushbu asosdagi texnologiyalarni qo‘llash keng yo‘lga
qo‘yilganligi buning yaqqol dalilidir.

Shu o‘rinda mafkuraviy omillarni singdirish texnologiyalari hamda muayyan targ‘ibot
tizimi o‘rtasidagi fargni ajratib olishimiz zarur. Targ‘ibot ko‘p hollarda, axborot oluvchining
manfaatlari, qarashlari va qadriyatlarini e’tiborga olishni nazarda tutmaydi.

Mafkuraviy targ‘ibot texnologiyalari esa aholiga axborot uzatibgina qolmay, balki undan
kelayotgan ta’sirga ham javob beradi, ya'ni ikki tomonlama manfaatli hamkorlik omiliga
tayanadi. Bunda mafkuraviy omillarni singdirishga xizmat giladigan munosabatlar va aloqalar
fugarolar manfaatidan kelib chiqib, amalga oshiriladi.

Adabiyotlar tahlili va metodologiya. Yoshlar kamolotida mafkuraviy omillar
ta’sirchanligini oshirishda muayyan targ‘ibot texnologiyalarini qo‘llashda, albatta, har bir yosh
inson psixologiyasi, unga ta’sir etuvchi omillarga alohida e’tibor qaratiladi. Mafkuraviy
omillarni singdirish asosida yosh insonlarning dunyoqarashini shakllantirish, muayyan
gadriyatlarni egallash orqali ularni harakatga undash targ‘ibotning asosiy vazifasi hisoblanadi.
Qadimgi yunon faylasufi Platon targ‘ibot-tashviqot haqida gapirar ekan: «Kishilarning e’tiborini
tortish san’atdir. Buning uchun ularga ko‘rish ne’matini ato etish shart emas. Bu ne’'mat ularda
mavjud. Fagat inson kerakli tomonga emas, boshqa tomonga garaydi. Uning e’tiborini kerakli
tomonga jalb qilish uchun esa ko‘p mehnat qilish lozim» , deb bejiz ta’kidlamagan, albatta.

Mutaxassislar taklif etgan «to‘rt qadamli» universal modeldan mafkuraviy omillar
targ‘ibotida foydalanish ham samarali natija berishi mumkin. Bu modelni milliy mafkurani
singdirish nuqtai nazaridan tahlil giladigan bo‘lsak, quyidagi xulosalarga kelamiz.

Avvalambor, mavjud muammoni aniglab olish lozim bo‘ladi. Ya'ni, mafkuraviy omillar
singdirilishi zarur bo‘lgan asosiy magsadlarni belgilab olish darkor. Bundan tashqari, «Nima
uchun aynan shu maqsadga ehtiyoj tug‘ildi?», «Mazkur magsadni targ‘ib-tashviq qilish ishlariga
qaysi tuzilmalarni jalb qilish mumkin?», «Ushbu magqsadlar qaysi ijtimoiy guruhlar orasida
targ‘ib qilinadi?» kabi savollarga javob topish lozim. To‘plangan ma’lumotlar tahlil qilinib,
mavjud ahvol, muammo va yechimlar aniqlanadi [3].

Keyingi bosqich insonning muayyan omilga munosabati, uning qadriyatlarini chuqur
o‘rganishni nazarda tutadi. Umuman, bu bosqichda targ‘ibotdan ko‘zlangan aniq maqsadlar
belgilanib, ta’sir ko‘rsatish auditoriyasi aniqlanadi. Mafkura targ‘ibotida auditoriyani
segmentlash, ya’'ni turli omillar asosida guruhlarga ajratish muhim ahamiyat kasb etadi. Gap
shundaki, auditoriyani segmentlash targ‘ibotning ta’sirchan usullarini ishlab chigish imkonini
beradi. Masalan, auditoriyani qadriyatlar, manfaat va qarashlardagi farqlarga ko‘ra, talabalar,

askarlar, tadbirkorlar, nafaqaxo‘rlar, ziyolilar, erkaklar, ayollar, yoshlar kabi alohida
segmentlarga ajratish mumkin.

Muhokama va natijalar. Tabiiyki, mafkuraviy omillarni singdirishda ziyolilarga
yetkaziladigan axborot bilan tadbirkorlar kayfiyatiga ta’sir ko‘rsatish ancha mushkul. Yoki
yoshlarning hissiyotlarini junbishga keltirgan murojaatlarga katta yoshdagilar beparvo
munosabatda bo‘lishlari mumkin. Turli ijtimoiy guruh vakillarining dunyoqgarashi, manfaati va
qadriyatlari bir-biridan farq qilar ekan, mafkura targ‘ibotida bu omilni inobatga olish oz
samarasini berishi tabiiy. Ko‘pgina olimlar bir vaqtning o‘zida juda ko‘p obyektlarni qamrab
olishga intilish, targ‘ibotda barchaga bir xil tarzda murojaat qilishning samarasi kam ekanligini
uqtirgan [4].

Segmentlashda, avvalambor, insonlarning yashash joyi va ijtimoiy muhitiga e’tibor
beriladi. Kishilarning yashash joyi ularning ijtimoiy-siyosiy faolligiga ta’sir ko‘rsatuvchi muhim
omil ekanligi isbotlangan. Mafkura targ‘ibotida bu omilni e’tibordan qoldirish mumkin emas.
Shuningdek, muayyan hududda yashovchi aholining muammolaridagi umumiylik, qadriyatlar
va tafakkur tarzidagi o‘xshashliklar ham auditoriyani geografik makonga ko‘ra
segmentlashning samaraliligini ko‘rsatadi. Masalan, Surxondaryo va Qashqadaryo viloyatlari
aholisining qarashlari, qadriyatlari, mahalliy urf-odatlari Toshkent shahri yoki
Qoragalpog‘iston Respublikasi aholisinikidan ancha farq qiladi.

Ikkinchidan, kishilarning yoshi, jinsi va oilaviy ahvoli ham dunyoqarashga, voqea-
hodisalarga munosabatga jiddiy ta’sir ko‘rsatadi. Ushbu belgilar asosida auditoriyani
segmentlash hamda axborot yetkazishda bu omillarni hisobga olish mafkuraviy omillar
targ‘ibotining samaradorligini oshirishda qo‘l keladi.

Uchinchidan, targ‘ibotda kishilarning ruhiy holatiga e’tibor berish nihoyatda muhimdir.
Garchi insonning ruhiy holati ancha o‘zgaruvchan ekanligi ushbu vazifani birmuncha
giyinlashtirsa-da, lekin bu omil bilan hisoblashmaslik mumkin emas. Zero, islohotlarni faol
qo‘llab-quvvatlovchilarga ham, jamiyat hayotiga beparvo bo‘layotganlarga ham, ijtimoiy
o‘zgarishlardan norozi kayfiyatdagilarga ham bir xil mazmunda axborot uzatish, bir xil usulda
murojaat qilish bilan sezilarli natijaga erishish qiyin. Shunday ekan, mafkuraviy omillar
targ'ibotida insonlarning ruhiy holati, jamiyatimizda kechayotgan islohotlarga munosabati,
ularni qo‘llab-quvvatlash darajasi, albatta, inobatga olinishi darkor [5].

To‘rtinchidan, insonlarning egallagan ijtimoily maqomiga ko‘ra auditoriyani
segmentlash ham targ‘ibotni samarali tashkil etishda qo‘l keladi. Turli ijtimoiy maqomdagi
insonlarning axborot olish imkoniyatlaridagi farq ularning eshitgan axborotiga nisbatan
turlicha munosabatini keltirib chigaradi.

Beshinchidan, mafkuraviy omillar targ‘ibotida insonlarni boshqalarga ta’sir o‘tkaza olish
qobiliyatiga ko‘ra ajratish, aniqrog'i, fikr yetakchilarini ajratib olish nihoyatda muhimdir. Fikr
yetakchilari orqali axborot yetkazish targ‘ibotning muhim usullardan biri sanaladi. Kishilarga
g‘oyaviy ta’sirini o‘tkazishda obro‘li insonlardan, xalq ishonchi, mehr-muhabbatini qozongan
arboblardan foydalanish nihoyatda muhimdir. Negaki, insonlar fikr yetakchilarining
aytganlariga ko‘proq ishonadilar, ulardan ibrat olib, ortidan ergashadilar.

Oltinchidan, insonlarning ijtimoiy-siyosiy faolligi, 0’z hag-huqugqlarini bilishi, ya'ni o‘ziga
xos “erkinlik ruhi”hamda siyosatdagi ishtiroki darajasi ham mafkuraviy omillar targ‘ibotida
hisobga olinishi lozim. Ma'lumki, mahalliy darajada qarorlar qabul qilishda faol ishtirok
etayotgan, jamiyatdagi muammolarga befarq qaramaydigan faol insonlar hamda o‘zini

«kichkina odam» deb hisoblaydiganlar hayotga turlicha munosabatda bo‘ladilar. Bu omil ham
mafkuraviy omillar targ‘ibotida alohida yondashuvni shartlab qo‘yadi.

Yuqoridagi talablardan kelib chigqan holda, ikkinchi bosqichda insonlarga muayyan
mafkuraviy omilni jozibador tarzda targ‘ib qiluvchi, ular ishonchini qozongan axborot manbai
tanlab olinadi. Axborot uzatuvchi hamda uning iste’'molchisi o‘rtasidagi doimiy muloqotni
tashkil etishning aniq reja va dasturlari ishlab chiqgiladi. Umuman, bu bosqichni strategik
rejalashtirish bosqgichi deb atash mumkin.

Uchinchi bosqich mafkuraviy omillar asosidagi faol muloqot bosqichidir. Bu bosqichdagi
vazifalar aniq reja, targ‘ibot ishiga ijodkorona yondashuv asosida bajarilmog‘i talab etiladi.
Buning uchun, birinchi navbatda, aholining qarash va intilishlariga moslashish, ularning
hissiyotlariga ta’sir ko‘rsatish, mafkuraviy omillar targ‘ibotini zimdan amalga oshirishga e’tibor
qaratiladi. Ushbu bosqichdagi vazifalar kommunikator va retsipiyent nuqtai nazarlaridagi
umumiylikni ko‘rsatish, targib etilayotgan g‘oyalar inson manfaatlariga mosligini uqtirish,
axborotni ularning qarashlari, qadriyat va orzu-intilishlariga mos tarzda yetkazishdan iborat.
Shunday qilib, uchinchi bosqich strategik mafkuraviy omillar va bu boradagi rejalarni amalga
oshirishga yo‘naltirilgan aniq harakatlar bosqichidir [6].

Amalga oshirilgan targ‘ibot ishlari bo‘yicha xulosa yasash yakuniy bosqichdir. Bu
jarayonda bajarilgan ishlar aniq mezon asosida sarhisob qilinadi hamda aks aloqalar
o‘rganiladi. Bunda targ'‘ib etilgan mafkuraviy omillar insonlar tomonidan qay darajada qabul
qilinganligi, targ‘ibot ularga qanday ta’sir qilgani, e’tiqod va harakatlaridagi o‘zgarishlar
empirik dalillar asosida aniglanadi va tahlil gilinadi.

Mafkuraviy omillar targ‘ibotida “Jamoatchilik bilan alogalar” texnologiyalarini qo‘llash
ommaviy axborot vositalaridan samarali va ogqilona foydalanishni nazarda tutadi. Gap
shundaki, ommaviy axborot vositalari boshga mafkuraviy vositalarga nisbatan kengroq
auditoriyani qamrab olishga qodir. “Zamonaviy jamiyatda mafkurani o‘rganish ommaviy
axborot vositalarining ijtimoiy-siyosiy, madaniy sohadagi rolini o‘rganish bilan chambarchas
bog‘liqdir, — deb yozadi rossiyalik olim A.Tuzikov, - zero, ommaviy axborot vositalari, bir
jihatdan, g‘oyalar makoni hisoblansa, ikkinchi tomondan, mafkuraviy ramzlar yaratiladigan
makon sanaladi. Bu media-makonda turli mafkuralar mavjud bo‘lib, ularning aksariyati
yashirin ko‘rinishga ega bo‘ladi. Shunday ekan, bu muammoni o‘rganish nazariy va amaliy
jihatdan muhim ahamiyatga ega”[7].

Darhaqiqat, bugungi kunda mass-medialar mafkuraviy ta’sirning eng ta’sirchan va
qudratli vositasiga aylangan. Ular insonlarning bugungi kundagi eng yaxshi “ustozi” va
“suhbatdoshi” hisoblanadi. “Mass-medialar u yoki bu siyosiy voqgea-hodisaga munosabat
shakllantiribgina qolmasdan, ijtimoiy voqelikni media-dastur shakliga keltirib qo‘ymoqdalar” .
Garchi bu fikr biroz mubolag‘adek ko‘rinsa ham, bugungi kunda ayrim xorijiy ommaviy axborot
vositalari bizga o‘z mafkuraviy omillarini singdirishga urinayotganini sezish qiyin emas.
Mazkur holat ham mafkuraviy omillar targ‘ibotini susaytirmaslikni, uning ta’sirchanligini
oshirishni hamda har qanday mafkuraviy tahdidlarga nisbatan ogoh bo‘lishni shartlab qo‘yadi.
Bunda ommaviy axborot vositalariga axborot terrori, mafkuraviy tahdidlarga mos javob
qaytarish, ma’naviy-mafkuraviy tomondan xalqimizni bo‘ysundirishga qaratilgan harakatlarni
payini qgirqish va fugarolarda mafkuraviy immunitetni yuzaga keltirish vazifalarini bajarish
ko‘zda tutiladi.

Mafkuraviy immunitet va g‘oyaviy kurashchanlikka oid fazilatlarni shakllantirish
bosqichlarining mazmuni maktabgacha ta’'limdan boshlanadi va bu davrda bolalarning yosh va
bilim xususiyatlari mafkuraviy immunitet va g‘oyaviy kurashchanlik fazilatlarini anglab olishga
hali ojizlik giladi. Shu sababli bu fazilatlarni kelgusida shakllantirish mumkin bo‘lgan sodda
tushunchalarda ko‘rsatish mumkin. Jumladan, bolalar yaxshi va yomonni ajrata bilish, o‘zaro
do‘stona munosabat, dadillik, qo‘rgmaslik, to‘g'rilik, vatanni sevish, ota-bobolarni bilish, o'z
kuchiga ishonch, o‘zgarishlarni tushunish, urf-odatlarni hurmat qilish, ijobiy aqidalarga
hurmat, o‘zini erkin his qilish mafkuraviy immunitetni shakllantiradigan fazilatlardan bo‘lib
ogoh, hushyor va sezgir bo‘lib yashashga zamin yaratadi [5].

Obyektiv bilimlarning yuzaga kelishida va zaminida insonga hurmat, yaxshilik haqida
tasavvurga ega bo‘lish, bilimdonlik, ehtiyotkorlik, bunyodkorlik haqida tasavvurga ega bo‘lish,
faollik, ruhiy tetiklik, yaxshi va yomonni ajrata bilish, o‘zaro do‘stona munosabat va boshqa
fazilatlar yotadi. G‘oyaviy kurashchanlik fazilatlarini shakllantirish uchun milliy va
umuminsoniy qadriyatlarga sodiqglik, qo‘rgmaslik, Vatanni sevish, davlat ramzlarini bilish,
bayramlarni bilish, marosimlar, hozirgi dunyo hagida tasavvurga ega bo‘lish, kompyuterni
bilish, san’atni tasavvur qilish, yomonlikka nafrat, ma’naviy-moddiy boylik hagida tushunchaga
ega bo‘lish muhim rol o‘ynaydi.

G‘oyaviy kurashchanlik fazilatlarini shakllantirishda, ijtimoiy-siyosiy, ma’naviy hayotda
aniq maqgsad qo‘yib yashashga intilishda bolalarda befarqlik hagida tasavvurga ega bo'lish,
mentalitetni bilish, buzgunchilik, tajovuz hagida tasavvurga ega bo‘lish, kelajak hagida, Vatan
haqgida tasavvurga ega bo‘lish, atrofdagilarga munosabat muhim ahamiyatga ega va shajarada
0‘z ifodasini topgandir.

Boshlang‘ich ta’limda yuqorida sanab o‘tilgan sodda va oddiy tushunchalar bir muncha
murakkablashadi. Jumladan, mustaqil fikrga ega bo‘lish, oz kuchiga ishonch, xalq
gahramonlarini bilish, 0z kuchiga ishonchni mustahkamlash, o‘zgarishlarni islohot shaklida
tushunish, urf-odatlarni, agidalarni tushunish, erkinlik, inson tushunchasini farqlash, yaxshilik,
bilimga intilish, tarbiya haqida, ogohlik, bunyodkorlik tushunchalarini anglash, faol bo‘lishga,
ruhiy tetiklik, yomonlikka qarshi kurash, boshqa millatlarni hurmat qilish, dushmanga qarshi
kurash, Vatanga sadoqat, bayramlarni, marosimlarni, dunyodagi o‘zgarishlarni, internetni,
san’atni, boylikni tushunish, befarqlik, himoya qilish, kelajakka ishonch, Vatan tushunchasini
anglash, boshga hudud vakillariga hurmat, logaydlikni anglash kabi tushunchalar o‘z ifodasini
topgan [3].

O‘rta ta'limda boshlang‘ich ta’'limda shakllanadigan fazilatlar yanada kengayadi va bir
muncha murakkablashadi. Jumladan, sezgirlik va hushyorlik bilan yashash, obyektiv bilimga
ega bo'lish, Vatan tarixini bilish, 0z kuchiga ishonchni namoyon qilish, islohotlar mohiyatini
bilish, urf-odatlar, an’analarni, aqidalarni farqlash, erkinlikning, insonning mohiyatini anglash,
yaxshilikni, bilimni, ogohlikni, bunyodkorlikni namoyon qilish, faol fugaro, milliy, ma’naviy
tiklanish, tinchlikning qadriga yetish, milliy o‘zlikni anglash, mustaqillikni, bayramlarni,
marosimlarni, dunyodagi o‘zgarishlarni, axborotlarni farqlash, san’atni, ezgu g‘oyalarni,
moddiy hayotning rolini, befarqlik tushunchalarini anglash, buzg‘unchi g'oyalarni,
kosmopolitizmni, mahalliychilikni, loqaydlik va terrorizmning mohiyatini anglash fazilatlari
namoyon bo‘ladi.

O‘rta maxsus, kasb-hunar ta’'limi tizimida o‘rta ta’limga nisbatan fazilatlar mohiyati
kengayadi va yanada murakkablashadi. Jumladan, bu ta’lim tizimidagi o‘quvchilarning bilim

darajalari ancha ulg‘ayadi va kengayadi. Ularga fikrga qarshi fikr g‘oyaga qarshi goya, oz
hayotida aniq maqgsad qo‘ya olish, tarixiy xotiraga hurmat, oz kuchiga ishonib yashash,
islohotlar jarayoniga munosabat bildirish, urf-odatlarni, an’analarni, aqgidalarni bilish,
erkinlikni targ'ib qilish, insonni oliy qadriyat sifatida tushunish, ezgu, ideal g‘oyalarni “ma’rifat-
shijoatdir” tushunchasini, milliy g‘oyani anglash, ogohlik, bunyodkorlik, ijtimoiy faol bo‘lish,
ma’naviy yuksalish, ma’naviy va mafkuraviy tahdidni bilish, globallashuvning mohiyatini
anglash, jaholatga garshi ma’rifat bilan kurash, ommaviy madaniyat nima ekanligini bilish,
mustagqillikni, bayramlarni, marosimlarni, globalizm, axborot xurujini anglash tushunchalari
oz ifodasini topgan. Shuningdek, g‘oyaviy kurashchanlikni, moddiy va ma’naviy hayot
uyg‘unligini, befarqglikning zararini, milliy o‘zlikni himoya qilishni tushunish, buzgunchi
g‘oyalarga qarshi tura olish, ekstremizmga murosasizlik, mamlakat kelajagiga ishonch,
kosmopolitizmning, mahalliychilikning mohiyatini bilish fazilatlari yoritib beriladi [4].

Oliy ta'limda yuqoridagi fazilatlar yanada mustahkamlanadi va hayotda faoliyat
mezoniga aylanadi. Tarbiyaviy ishlar to‘g‘ri tashkil etilgan ta’lim muassasalarida talabalarda oz
faoliyatida magsadli kurash olib borish, mustaqil fikrga ega bo‘lgan fidokor, tarixni to‘g‘ri
anglash, oz kuchiga ishonchni qabul qilish, mamlakat va davlat islohotlarida munosib
qatnashish, an’analar, rasm-rusumlarni asrab avaylash, demokratiyaga hurmat bilan
munosabatda bo‘lish, bunyodkor g‘oyalarga sadoqat, ta’lim-tarbiyani yot g‘oyalarga qarshi
qo‘ya olish, bunyodkorlikni, ogohlikni, ma’naviy yuksaklikni shakllantirish, jamoa
tashkilotlarida munosib ishtirok etish, mafkuraviy tahdidlargacha qarshi turish, ommaviy
madaniyatning salbiy tomonlarini fosh etish, vatan osoyishtaligini asrash, demokratiya
eksporti mohiyatini fosh etish fazilatlari aks etadi [6].

Xulosa. Xullas, bularning barchasi esa, o0z navbatida, jamoatchilik fikrini o‘rganishni,
ijtimoiy fikrni ommaviy axborot vositalari orqali yoritish va tahlil qilib borishni talab etadi.
M.Bekmurodovning ta’kidlashicha, «Jamoatchilik fikri va ommaviy axborot vositalari jamiyat
ma’'naviy hayotining o‘zaro uzviy bog'liq jihatlaridan sanalib, yagona yaxlitlik hosil etuvchi
tizimiy jabhalar hisoblanadi. Ommaviy axborot vositalari jamoatchilik fikrini uyg'otish,
shakllantirish va muayyan manfaatlar asosida magsadli yo‘naltirishda muhim ahamiyatga
egadir. Ayni chog‘da jamoatchilik fikri ham targ‘ibot-tashviqot ishlarining shakl va uslublari
mazmuniga, ommaviy kommunikatsiya vositasida amalga oshiriluvchi mafkuraviy faoliyat
tizimiga sezilarli ta’sir ko‘rsata boradi. Shu boisdan ham ommaviy axborot va jamoatchilik fikri
tizimlarining o‘zaro uyg‘un faoliyati jamiyat ma’naviy hayotini harakatga keltiruvchi muhim
omil hisoblanadi» .

